
um tilhögun flutninga á langleiðum.

Flm.: Gísli Sveinsson.

Alþingi á lyk tar að skora á rík iss tjó rn ina  að láta hið allra  fyrsta  fa ra  fram  ræki- 
lega athugun á því, hvernig vöru- og nauðsynjaflu tn ingum  á langleiðum á landi verði 
sem bezt fy r ir  komið, einkanlega hvort hagkvæm ara muni, að ríkið tæki slika flutn- 
inga að sér vegna hagsm una almennings eða ríkissjóður legði einstaklingum eða fé- 
lögum beina f járs tyrk i til þessa.

G r e i n a r g e r ð .
Tillaga áþekk þessari var borin  fram  á sum arþinginu síðasta, og var henni vísað 

til a llsherja rnefndar sameinaðs Alþingis, en dagaði þar uppi eins og fleira vegna 
tímaskorts. Meðal þess, sem getið var í greinargerð till. og á einnig hér við, var eftir- 
farandi:

„Á fleirum stöðum á landi hér verður að flytja nauðsynjavörur, búsafurð ir og 
hvað eina, alllangar leiðir eftir vegum á landi. Er nú mikil bót á þessu orðin, síðan



bifreiðar fara að ganga og eftir því sem samgöngubótum, vega- og brúargerðum  
miðar áfram, en það er vitaskuld aðalatriðið í þessu sambandi. Samt verða þessir 
flutningar tilfinnanlega dýrir, og standa héruðin óneitanlega m isjafnt að vígi í þessu 
efni. E instaklingarnir hafa orðið víðast hvar að b jarga sér s jálfir uin þessa flutn- 
inga, eða verzlanirnar hafa um  þá annazt, sem reynzt hefur upp og niður, eins og 
vænta má, bæði að því er snertir dýrleika og flutningakost, enda vilja 5rnisir halda, að 
þar mætti vfirleitt betur vera. En öllu þessu verður alm enningur að sæta, án þess að 
geta gert sér nokkra  grein þess, hvort allt sé sanngjarnlega reiknað."

Og enn segir þar: „En eins og það er alm ennt v iðurkennt og hefur verið, að 
þar sem yfirgripsm iklum  nauðsynjafyrirtæ kjum , sem varða allan almenning, verður 
eigi af stað komið né þeim uppi haldið nema hið opinbera hafi með þær að gera 
og má þar t. d. m inna á póstgöngur, síma, siglingar og allar höfuðsamgöngubætur —, 
eins verður ávallt að gera þá kröfu, að heildin taki þar í tauma, er nauðsyn kann  
til að bera eða einstaklingum verður ofvaxið af einni eða annarr i  ástæðu.

F yrir  því er það áríðandi, að rannsakað sé, hvort eigi er nú svo komið um flutn- 
inga þá, er hér um ræðir, að þörf sé n ý r ra r  skipulagningar i þágu þess almennings, 
er h lut á að máli.

A undanförnum  árum  hefur oftar en einu sinni verið um það rætt, í nefndum 
og meðal þingmanna, hvort gerlegt væri að fara inn á beina styrkjaleið í þessum 
flutningamálum, og hefur þetta ávallt strandað á þvi, að engin leið hefur verið að 
gera til fulls eða sanngjarnlega upp á milli héraða, þegar á allt hefur verið litið, 
enda má oft segja, að eitt hérað þiggi styrk í þessari mynd, en annað í h inni.“

Með alhliða rannsókn á öllum aðstæðum, eins og gert er ráð fyr ir  með þessari till., 
ætti að mega komast að öruggri niðurstöðu um það tvennt, hvað kleift er í þessum 
efnum af hálfu hins opinbera og hvað staðbezt muni reynast til fram búðar og til 
mestra hagsbóta sem flestum.


